
ANNOTATION 
Chronic radiation - as a result of long-term low-frequency exposure to ionizing radiation, radiation 
sensitivity of organs develops to different degrees. It was found that the most sensitive organs in 
chronic irradiation develop atrophic and sclerotic changes in immune organs (spleen, lymph nodes, 
malt and salt structures, bone marrow and thymus). Organs with low sensitivity to radiation are 
kidneys, liver, lungs, tissues. 
  Key words: chronic radiation, kidney, nephrons, pericortical stasis, destruction. 

СУРУНКАЛИ НУРЛАНИШДАН КЕЙИН ЛАБОРАТОРИЯ ҲАЙВОНЛАРИ БУЙРАГИ 

МОРФОЛОГИК ЎЗГАРИШЛАРИНИНГ ЎЗИГА ХОС ХУСУСИЯТЛАРИ 
 

АННОТАЦИЯ 
 Сурункали нурланиш – ионланувчи нурланишнинг узоқ вақт паст частотада таъсирлаши 

натижасида органларнинг нурланиш сезгирлиги хар хил даражада ривожланади. Сурункали 
нурланишда энг сезгир аъзолар иммун аъзолар (талоқ, лимфа тугунлари, мальт ва сальт 
структуралари, суяк кўмиги ва тимус) нинг атрофик ва склеротик ўзгаришлари ривожланиши 
аниқланди. Радиацияга сезгирлиги паст бўлган аъзолар буйрак, жигар, ўпка, тўқималари 
ҳисобланади. 

 Калит сўзлар: сурункали нурланиш, буйрак, нефронлар перикортикал тўлақонлик, 
деструкция. 

АННОТАЦИЯ 
 Хроническое облучение – в результате длительного низкочастотного воздействия 
ионизирующего излучения в разной степени развивается лучевая чувствительность органов. 
Установлено, что в наиболее чувствительных органах при хроническом облучении 
развиваются атрофические и склеротические изменения в иммунных органах (селезенка, 
лимфатические узлы, солодовые и солевые структуры, костный мозг и тимус). Органы с 
низкой чувствительностью к облучению – почки, печень, легкие, ткани. 
  Ключевые слова: хроническое облучение, почка, нефроны, перикортикальный стаз, 
деструкция. 

 
Кириш. Ионланувчи нурланиш хилларига қуйидагилар киради: кичик тўлқин 

узунлигига эга электромагнит тебранишлари, рентген нурлари, ɣ-нурланиш, χ- ва β-заррачалар 
(электронлар) протонлар, позитронлар, нейтронлар ва бошқа нурланган заррачалар. [1,6] 
Рентген нурлари ва α-нурланиш организмга энг юқори ва чуқур кира олиш қобилиятига эга 
бўлса, энг кам кириш қобилияти β-нурланишга тегишли эканлиги кўрсатилган. 

Изотоплар орасида энг хавфлилари узоқ емирилиш даврига эга бўлганларидир, улар 
организмга тушганда одам умри давомида ички нурланиш манбаси бўлиб қолади. Радиоактив 
элементлар элиминацияси ошқозон-ичак тракти, нафас йўллари ва буйраклар орқали амалга 
ошади. Радиация таъсирининг бирламчи босқичи ҳужайра таркиби молекула ва атомлари 
ионизацияси ҳисобланади [2,4,5] 

Нурланишнинг билвосита таъсири организмнинг 70-80% ини ташкил этувчи сувнинг 
радиолизи ҳосил бўлиши билан изоҳланади, бунда сув ионизацияланганда оксидловчи ва 
ишқорий хусусиятларига эга радикаллар шаклланади. Бундан ташқари атомар водород, 
гидропероксил радикаллар, водород пероксиди ҳосил бўлиши ҳам аҳамиятли. Эркин 
оксидловчи радикаллар ферментатив реакцияга киришиб, бунинг натижасида фаол 
сульфгидрил гуруҳлар фаол бўлмаган дисульфид бирикмаларга айланади. Ушбу биокимёвий 
жараёнлар фермент тизимлари каталитик фаоллигининг пасайишига олиб келади, бу ўз 
навбатида ҳужайра ядроларида ДНК ва РНК нинг камайишига олиб келади, бу ҳолат улар 
янгиланишлари жараёнларини бузади[1,6]. 

Ўткир ва сурункали нурланишлар таъсирида буйраклар патоморфологик ўзгаришлар, 
биокоррекциянинг тажрибада нурланган организмга таъсирини ўрганиш бўйича илмий-
тадқиқот ишлари камлиги ушбу тадқиқотнинг долзарблиги ва заруратини белгилаган[3,7] 

Сурункали нурланиш – ионланувчи нурланишнинг узоқ вақт паст частотада 
таъсирлаши натижасида органларнинг нурланиш сезгирлиги хар хил даражада ривожланади. 
Сурункали нурланишда энг сезгир аъзолар иммун аъзолар (талоқ, лимфа тугунлари, мальт ва 
сальт структуралари, суяк кўмиги ва тимус) нинг атрофик ва склеротик ўзгаришлари 
ривожланиши аниқланди. Радиацияга сезгирлиги паст бўлган аъзолар буйрак, жигар, ўпка, 
тўқималари ҳисобланади. [5,8,9] 

Тадқиқот мақсади: Сурункали нурланиш таъсирида тажриба ҳайвонлари буйраги 
морфологик ҳолатини аниқлаш ва қиёсий баҳолаш. 

Материал ва усуллар. Экспериментал тадқиқотлар учун эркак жинсидаги, 160-180 г 
оғирликдаги 30 та оқ зотсиз каламушлар танланди. Барча лаборатория ҳайвонлари битта 
виварийдан олинди ва бир хил ёшда бўлди. Барчаси стандарт виварий шароитида сақланди. 
Виварий шароитида лаборатория ҳайвонларини боқиш, парваришлаш, улар билан ишлашда 
биологик хавфсизлик қоидалари ва этик тамойилларга риоя қилиш Нуралиев Н.А. ва ҳаммуал. 
[5] бўйича амалга оширилди.  

Лабаротория  шароитида каламушларда экспериментал йўл билан қилинган амалий 
ишлар натижасида ажратиб олинган буйрак 10%ли формалин эритмасида фиксацияланиб, 
гематоксилин эозин билан бўялди. Микропрепаратларни расмга олишда микроскопда 
х=4х10,10х10, 20х10, 40х40, 60х10, 80х10 ўлчамларда  амалга оширилди.  

Натижалар ва уларнинг муҳокамаси. Олинган натижалар шуни кўрсатдики, 
тажрибадаги оқ зотсиз каламушларда буйрак тўқимасида умумий фонда пўстлоқ ва мағиз 

қавати каналчалари эпителийларида оч бўялган ўчоқли ўзгаришлар аниқланади. 
Перикортикал томирларда тўлақонлик белгилари аниқланади (100,0%, n=15) бўлди (1-расм) 

 

 
 

1-Расм. Буйрак тўқимасида умумий фонда дистрофик ўзгаришлар ва перикортикал 
сохада вена қон томирларининг тўлақонлиги аниқланади. 

Бўёқ Г-Э. 4х10. 
 

Бошқа гистологик препарат ўрганилганда сурункали нурланиш олган оқ зотсиз 
каламушлар ,буйрак тўқимаси мағиз қавати эпителийларида оч пушти рангда, аксарият 
каналча эпителийларининг гидропик дистрофияси хисобига каналчалар бўшлиқлари 
торайган. (66,7%, n=10), Коптокчалар шакли деформацияланган, проксимал каналчаларда 
гидропик дистрофия ўчоқлари аниқланади, периканаликуляр қон томирларда тўлақонликни 
кузатиш мумкин (2-расм). 

 

 
2-Расм. Коптокчалар шакли деформацияланган(1), проксимал каналчаларда гидропик 
дистрофия ўчоқлари аниқланади(2), периканаликуляр қон томирларда тўлақонлик (3) 

Бўёқ Г-Э. 10х10. 

1 

2 

2 
1 

3 

3 



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                                               №1 | 2023  

135 
 

 Кейинги препаратда проксимал каналча эпителийларида ривожланган гидропик 
дистрофия(1) хисобига коптокчаларда деформация ва компрессион атрофия ривожланган.(3-
расм) 

 
 

3-Расм. Проксимал каналча эпителийларида ривожланган гидропик дистрофия(1) 
хисобига коптокчаларда деформация ва компрессион атрофия(2) ривожланган. Бўёқ Г-

Э. 4х10. 
 

Шу билан бир қаторда мағиз қавати параканаликуляр вена қон томирларида 
тўлақонлик, каналча бўшлиқлари торайган, каналча бўшлиқларида гомоген оқсил 
структуралари аниқланади.(4-расм) 

 

 
 
4-Расм. Мағиз қавати параканаликуляр вена қон томирларида тўлақонлик(1), каналча 

бўшлиқлари торайган(2), каналча бўшлиқларида гомоген оқсил структуралари 
аниқланади. Бўёқ Г-Э. 20х10. 

 

1 

2 

Сурункали нурланишда аъзолар худди термик омил таъсирига ўхшаб шикастланади. 
Бунда томир ўтказувчанлигининг ошиши, ҳужайра гипоксияси ва метаболизмнинг издан 
чиқиши фибробластларнинг тропоколлаген синтезини стимулланишига ва аъзоларнинг 
склеротик ўзгаришига, паренхиматоз элементларнинг эса атрофиясига олиб келиши 
аниқланди.  

